
				এই পাতাটির মুদ্রণ সংশোধন করা প্রয়োজন। 
সাহিত্য SoS)
চাষার খেলায় জুস্ট, টুনি নাইটেরা; বুলবুল গান করে, চেঁচায় কাকেরা; কাদা সব এটে যায় খর রৌদ্র বলে দেখিতেই পাও তাহা, জানি তো সকলে। Chivalry-র সঙ্গে সঙ্গে নর্ম্যানের রাজসভার আড়ম্বর ও চাকচিক্য, যুরোপ হইতে আনয়ন করিয়াছিল। কপট যুদ্ধ, দ্বন্দ্ব যুদ্ধ, উৎসব আমোদ নর্মান ব্যারনদিগের দুর্গে দুর্গে অনুষ্ঠিত হইতে লাগিল। প্রথম এডোয়ার্ডের রােজ্যাভিষেক উপলক্ষে স্কট্ৰলন্ড-অধিপতি শত সংখ্যক অশ্বারোহী নাইট সঙ্গে করিয়া লন্ডনে আসিয়াছিলেন, তাহারা প্রত্যেকে অশ্ব হইতে নামিয়া বহুমূল্য আভরণসমেত অশ্বগুলি অর্থাদিগকে দান করিয়া গেল। আর্চবিশপ এ. বেকেট যখন ফ্রান্সে যান, তঁহার সঙ্গে বিচিত্র বসন -ভূষিত এক দল ভৃত্য, দুইশত নাইট, বহু সংখ্যক ব্যারন ও আমীর-ওমরাও ছিল, আড়াইশত বালক তাহার সম্মুখে জাতীয় সংগীত গাহিতে গাহিতে চলিতেছিল, তদভিন্ন গাড়ি ঘোড়া, প্রত্যেক ঘোড়ার পৃষ্ঠে এক-একটি বানর ও মানুষ, অনুচর, সহচর, পুরোহিত, বন্ধুবান্ধবের আর অন্ত নাই। এইরূপ সকল বিষয়েই ধুমধাম। হাঙ্গারির অধিপতি তাহার । বিরহবিধুরা দুহিতাকে এইরূপে সাত্ত্বিনা করিতেছেন—
গাড়ি করে নিয়ে যােব শিকারে তোমায়, সে গাড়িটি মুড়ে দেব লাল মকমলে; পদ্ম আঁকা সাটিন ও জরির চাদোয়া ঝলমল করিবেক মাথার উপরে; পরিবি সোনার হার, সুনীল বসন; সাথে সাথে যাবে তোর স্পেনের ঘোটক, মকমল দিয়ে তার পিঠ দিব ঢেকে; গান বাদ্য হবে কত বিবিধ আমোদ। নানা মদ্য আনাইবা নানা দেশ হতো।” পোড়া হরিণের মাস করিবি আহার, যত ভালো মুগী পাই এনে দেব তোরে। পাইবি কুকুর কত হরিণ হরিণী, খেলা করিবি রে বাছা তাহাদের সাথে। হরিণেরা এমনি মানিবে তোর পোষ,
ডাকিলেই আসিবেক মুঠির কাছোেত।
১. এখানে এত প্রকার মদ্যের নাম লিখিত আছে যে, তাহা বাংলা পয়ারের মধ্যে দিলে ভালো শুনায় নানিম্নে মূল উদধূত করিলাম— ইহার বানান আধুনিক করিয়া দেওয়া হইয়াছে : )
Ye shall have Rumney and malespine Both hippocras and varnage wine: Montrese and wine of Greek, Both Algrade and dispice eke, Antioch and Bastarde, Pyment also and garnarde, Wine of Greek and Muscadel, Both clare, pyment and Rochelle, The reed your stomach to defy And pots of osey sit you by.

